
oshirmoqda. Mehnat unumdorligining ortishi esa ishlab chiqarish jarayonlarini optimallashtirib, 

iqtisodiy o‘sishni barqarorlashtirishda muhim rol o‘ynamoqda. 

Raqamli iqtisodiyotning to‘liq samarasi kelgusi yillarda yanada yaqqol namoyon bo‘ladi. 

TFPning oshishi, innovatsion ekotizimning shakllanishi, korxonalar raqobatbardoshligining 

kuchayishi va davlat xizmatlarining soddalashtirilishi iqtisodiy o‘sishni yangi sifat bosqichiga olib 

chiqadi. 

BANK XIZMATLARI BOZORINI RIVOJLANISHDA MARKETING 

STRATEGIYALARIDAN FOYDALANISH  

 

ИСПОЛЬЗОВАНИЕ МАРКЕТИНГОВЫХ СТРАТЕГИЙ В РАЗВИТИИ РЫНКА 

БАНКОВСКИХ УСЛУГ 

 

USING MARKETING STRATEGIES IN DEVELOPING THE BANKING SERVICES 

MARKET 

 

Usubjonov Zaxriddin Vasliddin o‘o‘li  
Namangan davlat-texnika universiteti “Marketing” kafedrasi assistenti PhD.  

 

Annotatsiya 
Maqolada bank xizmatlar bozori va uning ahamiyati, bank xizmatlar bozorini rivojlantirish 

omillari va bank xizmatlari bozorining rivojlanish istiqbollari o‘rganilgan. Bank xizmatlari 

ommabopligini oshirish bo‘yicha tavsiyalar ishlab chiqilgan. 

Kalit so‘zlar. Moliyaviy xizmatlar, bank marketing, bank xizmatlar bozori, raqamli bank, 

yashil bank xizmatlari, blokcheyn.  

 

В статье рассматривается рынок банковских услуг и его значение, факторы развития 

рынка банковских услуг, перспективы развития рынка банковских услуг. Разработаны 

рекомендации по повышению популярности банковских услуг. 

Ключевые слова. Финансовые услуги, банковский маркетинг, рынок банковских услуг, 

цифровой банкинг, зеленый банкинг, блокчейн. 

The article studies the banking services market and its importance, factors for the development 

of the banking services market and prospects for the development of the banking services market. 

Recommendations are developed to increase the popularity of banking services. 

Keywords. Financial services, bank marketing, banking services market, digital banking, green 

banking services, blockchain. 

 

O‘zbekiston Respublikasi Prezidentining “O‘zbekiston-2030” strategiyasi to‘g‘risidagi 

farmonida bank tizimida islohotlarni jadallashtirish, bank xizmatlari bozori hajmini oshirish va 

sohada raqobatni rivojlantirish bo‘yicha maxsus chora-tadbirlar belgilangan. Mazkur farmonda  

-bank va moliya tizimida yillik kreditlash hajmini 40 milliard dollarga yetkazish, bank 

omonatlari hajmini 4 barobarga oshirish. 

-banklarni xususiylashtirish va davlat ixtiyorida 3-4 ta bankni saqlab qolish, bank bozoriga 

kamida 4 ta yirik nufuzli chet el banklarini jalb qilish. 

-banklarga xalqaro tan olingan minimal standart va talablarni joriy qilish orqali me’yorlar va 

nazorat bazalarini takomillashtirish. 

-kamida 3 ta tijorat banklarida islom moliyasi mezon va tartiblarini joriy etish, islom 

moliyasining qonuniy asoslarini shakllantirish kabi ustuvor vazifalar belgilangan. 

1985 yilda Amerika marketing Assotsiatsiyasi tomonidan “Marketing mohiyati – insonlar va 

tashkilotlar talablarini qondirish maqsadida tovar va xizmatlar ishlab chiqarish, rejalashtirish va uni 

amalga oshirish, narx belgilash, tovarlar harakati va sotilishini uyushtirish [1]” deb o‘zgartirilgan. Bu 

ta’rifda marketing — notijorat tashkilotlar yoki xizmat ko‘rsatish sohalarining ham bozor 

munosabatlarini tashkil etuvchi vosita ekanligi hisobga olinadi. 

E.P. Golubkovning “Osnovy marketinga” kitobida “Marketing – bu o‘zaro manfaatli 

ayirboshlash vositasi orqali moddiy, nomoddiy va ijtimoiy ehtiyojlarni qondirishga qaratilgan inson 

faoliyatining turi” deya ta’rif berilgan. 

Bank faoliyatida marketing esa bu — uning o‘z mijozlariga ko‘rsatayotgan xizmatlarining 

haqiqiy talablarni hisobga olgan holda ular uchun eng qulay va ishonchli bo‘lishi bilan amalga 

oshiriladi. Biroq bir narsani unutmaslik kerakki, banklar faoliyatida marketing xizmatini tashkil etish 

muayyan sarf-xarajatlar qilish va sabr-toqatsizlikni talab etadi.  

Banklarda marketing strategiyasining zarur elementi — boshqa banklar faoliyatini hisobga 

olgan holda bank xizmatlarining sifat va miqdor ko‘rsatkichlarini belgilab olishidir. Bank marketingi 

– bu marketing sohalaridan biri hisoblanib, kredit resurslari bozorini o‘rganish, mijozlarning 

moliyaviy holatini tahlil qilish va shunga asoslanib bankka mablag‘ qo‘yilmalarini jalb etish hamda 

bankning kelgusidagi xatti-harakatlarini prognoz qilishga qaratilgan bo‘lishi kerak.Demak, bank 

marketingi – bu banking strategiyasi va falsafasi bo‘lib, chuqur har tomonlama tahlil qilinishini 

hamda barcha bo‘limlarning faol ishlashini talab etadi. Bank siyosatining maqsadi va barcha 

bo‘limlarining faoliyati — bu mijozlarni jalb qilish, o‘z xizmatlari sotiladigan sohalarni kengaytirish, 

bozorni egallash va olinadigan foydani oshirishga qaratilgan bo‘lishi lozim. 

Hozirgi paytda bank xizmatlari bozoridagi raqobat keskin kuchayishi ta’sirida bank 

marketingining mazmuni sezilarli darajada o‘zgarmoqda. Marketing bankning faoliyat turlarini emas, 

balki uning maqsadi, mafkurasi va strategiyasini tarif–tavsif qiluvchi konsepsiyani qabul qilish bilan 

boshlanishi lozim. Konsepsiya qabul qilingandan so‘ng, bank o‘zining ichki holati va faoliyatini 

amalga oshirayotgan tashqi muhitni hisobga olgan holda, marketing sohasida ishni tashkil qilishning 

turli shakllaridan foydalanishi mumkin. 

Bank marketingi deganda pul jamg‘armalari va mablag‘larni akkumulatsiya qilish yo‘nalishi 

bo‘yicha ham, kreditlar berish yo‘nalishi bo‘yicha ham aniq bank faoliyatiga bozor talabini tushunish 

kerak. Ma’lumki, banklar o‘z faoliyatini asosan jalb qilingan mablag‘larga (depozit va qo‘yilmalar) 

asoslantiradi. Shu sababli bank marketingini ishlab chiqishda ko‘proq pul mablag‘larini jalb qilish 

muhim jihat hisoblanadi. 

“Bank marketingining maqsadi – kapital bozori talablariga moslashish uchun zarur sharoitlar 

yaratish, bozorni o‘rganish, raqobatbardoshlikni va foydalilikni oshirish bo‘yicha tadbirlar tizimini 

ishlab chiqishdan iborat. Bank marketingining asosiy vazifalari quyidagilardan iborat: 

 banklar uchun alohida qiziqish uyg‘otadigan kapital bozoridagi talablarni va uning alohida 

segmentlarini o‘rganish; 

 foizlar siyosatini tahlil qilish; 

 reklama; 

 bank passivlari va aktivlarini kengaytirish; 

 bank faoliyatini rejalashtirish tizimini ishlab chiqish; 

 xodimlarni boshqarish; 

 mijozlarga xizmat qilishni tashkil etish [2].” 

 Bugungi globallashuv davrida moliyaviy xizmatlar ko‘rsatish bozori, xususan bank xizmatlari 

bozorini rivojlantirish har qanday davlatning iqtisodiy barqarorligini ta’minlashda muhim 

ahamiyatga ega. Bank tizimi nafaqat iqtisodiyotning asosiy qismi, balki moliyaviy resurslarni jamlash 

va ularni samarali taqsimlash vositasi sifatida ham faoliyat yuritadi. Bank xizmatlari bozorini 

rivojlantirish istiqbollari mavzusi zamonaviy iqtisodiyotda muhim ahamiyatga ega.Ushbu maqolada 

bank xizmatlar bozorining ahamiyati, rivojlanishining asosiy omillari va istiqbollari ilmiy asosda 

ko‘rib chiqiladi. 

Bank xizmatlar bozori va uning ahamiyati. Bank xizmatlar bozori moliyaviy xizmatlar 

ko‘rsatish sohasidagi turli xil faoliyatlarni o‘z ichiga oladi, jumladan, depozit operatsiyalari, 

kreditlash, valyuta operatsiyalari, to‘lov tizimlari, investitsion xizmatlar va boshqalar. Ushbu 

xizmatlar orqali banklar iqtisodiy o‘sishga ijobiy ta’sir ko‘rsatadi. Bank xizmatlarining 

diversifikatsiyasi esa bank tizimining barqarorligini oshiradi va uning moliyaviy xavf-xatarlarni 

boshqarish qobiliyatini kuchaytiradi. Bank xizmatlarining rivojlanishi innovatsion texnologiyalar, 

raqamlashtirish jarayonlari va aholi uchun qulay moliyaviy xizmatlarni taqdim etish bilan 

chambarchas bog‘liq. Bugungi kunda raqamli bank xizmatlari, masalan, mobil ilovalar va internet-

banking, mijozlar talablarini qondirishda muhim o‘rin tutmoqda.   

Bank xizmatlari bozorini rivojlantirish quyidagi omillar bilan belgilanadi:  

          1. Moliyaviy texnologiyalarni joriy etish. Raqamli texnologiyalarni bank xizmatlariga 

integratsiya qilish xizmatlarning sifatini yaxshilashga va ular uchun xarajatlarni kamaytirishga 

yordam beradi. Blokcheyn, sun’iy intellekt va katta ma’lumotlar texnologiyalari bank tizimining 

samaradorligini oshirishda yangi imkoniyatlarni taqdim etmoqda.   

2. Mijozlar ehtiyojlarini chuqur o‘rganish. Bank xizmatlarining ommalashuvi uchun mijozlar 

talab va ehtiyojlarini tahlil qilish muhimdir.   

3. Huquqiy va institutsional muhit. Bank tizimining faoliyati qonunchilik bazasi va davlat 

tomonidan yaratilgan shart-sharoitlar bilan qo‘llab-quvvatlanishi zarur. Moliya bozori 

ishtirokchilariga soliq yengilliklari va davlat kafolatlarini taqdim etish bu sohaga sarmoya kiritishni 

rag‘batlantiradi.   

4. Moliyaviy savodxonlikni oshirish. Aholining moliyaviy bilim darajasini oshirish, ularni bank 

xizmatlaridan foydalanishga jalb etadi.  

Bank xizmatlari bozori rivojlanishining kelgusi istiqbollari quyidagicha ifodalanishi mumkin:  

Raqamlashtirish va sun’iy intellektni kengaytirish. Banklar avtomatlashtirilgan xizmatlarni 

ko‘rsatish orqali mijozlarga individual yondashishni ta’minlashlari mumkin.  

Barqaror moliyalashtirish tamoyillari. Yashil bank xizmatlarini rivojlantirish, ekologik toza 

loyihalarni moliyalashtirish bank tizimining ijtimoiy mas’uliyatini oshiradi.  

Transchegaraviy xizmatlarni kengaytirish. Global moliyaviy tizim bilan integratsiyalashgan 

xizmatlar orqali xalqaro bozorlarda ham samaradorlikni oshirish mumkin. 

Kichik biznes uchun xizmatlarni rivojlantirish. Banklar kichik biznes va tadbirkorlikni qo‘llab-

quvvatlash uchun maxsus xizmatlarni yo‘lga qo‘yishi muhim. 

Bank xizmatlari bozori innovatsion texnologiyalar, mijozlar ehtiyojlariga moslashuvchan 

yondashuv va iqtisodiyotni barqaror rivojlantirish uchun strategik yondashuvlar orqali o‘sib boradi. 

Ushbu jarayonlarda davlat va xususiy sektorning o‘zaro hamkorligi muhim ahamiyatga ega.  

Bank xizmatlar bozori rivojlanishi davlat iqtisodiyotining barqarorligini ta’minlashda muhim 

rol o‘ynaydi. Innovatsion texnologiyalar, mijozlar ehtiyojlarini hisobga olish va moliyaviy 

savodxonlikni oshirish bank xizmatlarini takomillashtirishning asosiy yo‘nalishlaridir. Ushbu 

bozorning rivojlanishi nafaqat iqtisodiy samaradorlikni oshiradi, balki jamiyatning ijtimoiy-iqtisodiy 

rivojlanishiga ham ijobiy ta’sir ko‘rsatadi.  Bank xizmatlari ommabopligini oshirish bo‘yicha 

quyidagi tavsiyalarni amalga oshirish ijobiy natilar olib keladi deb hisoblaymiz.    

-fintech kompaniyalari bilan hamkorlik: Banklar innovatsion texnologiyalarni qo‘llash orqali 

mijozlarga tezkor va qulay xizmatlarni taqdim etishlari mumkin.  

-moliyaviy inkluzivlikni oshirish.Bank xizmatlariga kirish imkoniyatini kengaytirish orqali 

iqtisodiyotni yanada rivojlantirish mumkin. Bu, ayniqsa, chekka hududlardagi aholi uchun muhimdir.  

-raqobatni kuchaytirish va xizmatlar sifatini oshirish.Raqobat banklarni xizmatlarni 

soddalashtirish, narxlarni kamaytirish va mijozlar uchun yangi imkoniyatlar yaratishga undaydi. 

Mijozlarga xizmat ko‘rsatish sifati hamda sodiqlik dasturlariga e’tibor berish. 

Qurilish sohasida kichik biznes subyektlari O‘zbekistonda iqtisodiy barqarorlikning asosiy 

omillaridan biriga aylandi. 2023–2025-yillarda ularning umumiy qurilish ishlari hajmidagi ulushi 

45,7%-dan 51% gacha oshdi, sof foyda va investitsion faollik ham ijobiy tendensiyani saqladi. Biroq 

moliyalashtirishga cheklangan kirish, xomashyo narxlarining o‘sishi hamda texnologik va kadrlar 

yetishmovchiligi kabi muammolar saqlanib turibdi. Tadqiqot statistika, davlat hisobotlari va xalqaro 


